
TIBBIYOT MUASSASALARIDA DAROMAD VA XARAJATLARNI TAN 

OLISH, HISOBGA OLISH VA MOLIYAVIY HISOBOTDA AKS 

ETTIRISHNING NORMATIV-HUQUQIY ASOSLARI 

Ruziyeva Umida Muzaffarovna 

Toshkent davlat iqtisodiyot universiteti 

mustaqil izlanuvchisi 

Annotatsiya 

Ushbu maqolada tibbiyot muassasalarida daromad va xarajatlarni tan olish, 

hisobga olish va moliyaviy hisobotda aks ettirishning normativ-huquqiy asoslari bayon 

qilingan. Xususan, tibbiyot muassasalarida daromad va xarajatlar hisobining meʼyoriy-

huquqiy asoslari muayyan guruhlarga ajratilib tasniflangan holda tavsiflab berilgan 

hamda tadqiqot natijalari asosida xulosalar shakllantirilgan. 

Kalit soʻzlar: tibbiyot muassasasi, davlat tibbiyot muassasasi, daromad, xarajat, 

buxgalteriya hisobi, byudjet hisobi, byudjet hisobi standartlari, hisob siyosati. 

Аннотация 

В данной статье описана нормативная база признания, учета и отражения в 

финансовой отчетности доходов и расходов в медицинских учреждениях. В 

частности, описана нормативная база учета доходов и расходов в медицинских 

учреждениях путем их классификации по конкретным группам и сделаны 

выводы на основе результатов исследования. 

Ключевые слова: медицинское учреждение, государственное медицинское 

учреждение, доходы, расходы, бухгалтерский учет, бюджетный учет, нормативы 

бюджетного учета, учетная политика. 

Abstract 

This article describes the regulatory framework for the recognition, accounting, 

and reflection of income and expenses in financial statements in medical institutions. 

In particular, the regulatory framework for accounting for income and expenses in 

medical institutions is described by classifying them into specific groups, and 

conclusions are drawn based on the research results. 

Keywords: medical institution, state medical institution, income, expenditure, 

accounting, budget accounting, budget accounting standards, accounting policy. 

KIRISH 

Oʻzbekistonda amalga oshirilayotgan keng koʻlamli islohotlarning ustuvor 

yoʻnalishlaridan biri sifatida sogʻliqni saqlash tizimini tubdan modernizatsiya qilish, 

tibbiyot muassasalari faoliyatining institutsional va iqtisodiy samaradorligini oshirish 

masalasi alohida ahamiyat kasb etmoqda. Xususan, “Oʻzbekiston – 2030” 

strategiyasida [8] aholining real ehtiyojlari va xalqaro standartlar talablariga toʻliq mos 

keladigan, inklyuziv va barqaror tibbiyot tizimini shakllantirishga qaratilgan ustuvor 

vazifalar belgilab berilgan boʻlib, ularning samarali ijrosi bugungi kunning dolzarb 

strategik vazifalaridan biridir. Bunday sharoitda mavjud tibbiyot muassasalari 

faoliyatini zamonaviy boshqaruv tamoyillari asosida samarali tashkil etish, ularning 

resurs salohiyatidan oqilona foydalanish, moliyaviy operatsiyalarni toʻgʻri 

klassifikatsiya qilish va hisobga olish, shuningdek daromadlar hamda xarajatlarning 

shaffof aks ettirilishini taʼminlash muhim metodologik va amaliy ahamiyatga egadir. 

Chunki, daromad va xarajatlarni aniq hisobga olish tibbiyot muassasasining moliyaviy 

barqarorligi va iqtisodiy salohiyatini baholash, uning qisqa va uzoq muddatli moliyaviy 

strategiyasini ishlab chiqish hamda rivojlanish istiqbollarini belgilash imkonini beradi. 

Tibbiyot muassasalarida daromadlar va xarajatlarni tan olish, baholash, buxgalteriya 

hisobida toʻgʻri aks ettirish, moliyaviy hisobotlarda xalqaro meʼyorlar asosida ifoda 

qilishning huquqiy-normativ asoslarini puxta bilish va ularni amaliyotda toʻgʻri qoʻllay 

olish bu sohadagi mutaxassislar uchun muhim kompetensiya sifatida qaralmoqda. 

Bugungi kunda amalda faoliyat yuritayotgan tibbiyot muassasalarini ikki guruhga 

ajratgan holda tasniflash mumkin (1-rasm). 
 

1-rasm. Tibbiyot muassasalari va ular moliyaviy faoliyatini moliyalashtirish 

manbalari boʻyicha tasniflanishi1 

 

Monografik tadqiqot obyekti “Respublika qon quyish markazi” davlat 

byudjetidan moliyalashtiriladigan davlat tibbiyot muassasasi boʻlib, uning moliyaviy 

faoliyatini moliyalashtirish manbalari boʻyicha daromadlar va smeta xarajatlari, 

hisobga olish usullari, ular bilan bogʻliq xoʻjalik operatsiyalarini hisobga olish va 

moliyaviy hisobotda aks ettirishning meʼyoriy-huquqiy asoslariga toʻxtalib 

oʻtmoqchimiz. 

 

 
1Tadqiqot natijalari asosida muallif tomonidan ishlab chiqilgan. 

Tibbiyot muassasalari 

Davlat Nodavlat 

Davlat tibbiyot muassasasi 

moliyaviy faoliyatini 

moliyalashtirish manbalari: 

- davlat byudjeti mablagʻlari; 

- byudjetdan tashqari mablagʻlar; 

- toʻlovli xizmat koʻrsatishdan 

tushgan mablagʻlar; 

- tibbiy sugʻurta jamgʻarmasi 

mablagʻlari; 

- xalqaro grant va loyihalar; 

- homiylik va xayriya mablagʻlari. 

Nodavlat tibbiyot muassasasi 

moliyaviy faoliyatini 

moliyalashtirish manbalari: 

- taʼsischilarning oʻz mablagʻlari; 

- kreditlar va qarz mablagʻlari; 

- toʻlovli xizmat koʻrsatishdan 

tushgan mablagʻlar; 

- tibbiy sugʻurta jamgʻarmasi 

mablagʻlari; 

- xorijiy sarmoya va grantlar; 

- homiylik va xayriya mablagʻlari. 

ADABIYOTLAR SHARHI 

Albatta, amalda davlat tibbiyot muassasalarida daromadlar va xarajatlar 

hisobining meʼyoriy-huquqiy asoslari mavjud boʻlib, bugungi kunda amaldagi mavjud 

muammolarni bartaraf etish va xalqaro standartlar asosida takomillashtirish masalalari 

tadqiq qilib oʻrganilmoqda. Jumladan, N.B.Berkinova, M.P.Sarunova va 

S.V.Kikeevalar [9] tibbiyot muassasalarida daromadlar va xarajatlar buxgalteriya 

hisobini tashkil etish, ularni meʼyoriy-huquqiy tartibga solish va hisobga olish 

uslubiyotini takomillashtirish masalalarini Rossiya Federatsiyasi qonunchiligi va 

xalqaro standartlar asosida tadqiq qilib oʻrganishgan. Ular daromadlar va xarajatlar 

tushunchalari, ularni tasniflash, buxgalteriya hisobi va hisobotida aks ettirish, tibbiyot 

muassasalarida buxgalteriya hisobining oʻziga xos xususiyatlarini hisobga olish 

masalalariga eʼtibor qaratishadi. Bunda mualliflar asosan tibbiyot muassasalarida 

majburiy tibbiy sugʻurta va pullik xizmatlar boʻyicha hisob-kitoblarni buxgalteriya 

hisobida hisobga olish va hisobotda aks ettirish masalalarini tadqiq qilib oʻrgangan 

holda oʻz yondashuvlarini keltirib oʻtishgan. 

S.Sisyuk va V.Kirik [10] tibbiyot muassasalari tomonidan koʻrsatiladigan tibbiy 

xizmat xarajatlari hisobi va ularning tannarxini hisoblash borasida olib borgan tadqiqot 

natijalari asosida tibbiyot muassasalarida pullik tibbiy xizmatlar tannarxini hisoblash 

jarayonini 3 bosqichga ajratgan holda tasniflaydi, tibbiy xizmatlar tannarxi tarkibi, 

pullik xizmatlar tannarxini hisoblash algoritmini hamda tibbiyot muassasalarida tibbiy 

xizmatlar xarajatlarining sintetik va analitik hisobiga doir oʻz yondashuvlarini amaliy 

maʼlumotlar asosida keltirib oʻtishgan. 

Z.D.Iskakova, A.J.Kapenova va S.V.Zenchenkolar [10] tomonidan Qozogʻiston 

Respublikasi sogʻliqni saqlash tizimini moliyalashtirish mexanizmi va uni 

takomillashtirish yoʻnalishlari borasidagi ilmiy izlanishlarida empirik maʼlumotlar 

tahlili va xalqaro tajriba oʻrganilgan holda sogʻliqni saqlash tizimida xarajatlarni 

moliyalashtirish manbalari boʻyicha tasniflaydi va moliyalashtirish manbalari boʻyicha 

xarajatlarni taqsimlash sxemasini koʻrsatib oʻtadi. Biroq, mualliflar moliyalashtirish 

manbalari va ular boʻyicha xarajatlarni taqsimlashda statistik maʼlumotlar va xalqaro 

tajribalarga asoslangan holda oʻz yondashuvlarini keltirishadi. Yaʼni, Qozogʻiston 

Respublikasi qonunchiligida belgilangan talablar mualliflar tomonidan bayon 

qilinmagan. 

Sh.M.Qurbonov davlat tibbiyot tashkilotlarida byudjetdan tashqari mablagʻlar 

hisobi va ichki auditni takomillashtirish borasida ilmiy izlanishlar olib borgan boʻlib, 

u “Oʻzbekiston Respublikasida byudjet hisobining standartlarini bosqichma-bosqich 

Davlat sektorida buxgalteriya hisobining xalqaro standartlariga (IPSAS) 

moslashtirishni nazarda tutuvchi amaliy chora-tadbirlar amalga oshirilib kelinmoqda” 

[14] deb taʼkidlaydi. Shuningdek, muallif amaldagi normativ-huquqiy hujjatlarda 

belgilangan tartib-qoidalar, iqtisodchi olimlarning yondashuvlarini tadqiq qilib 

oʻrganish asosida davlat tibbiyot tashkilotlarida byudjetdan tashqari mablagʻlar hisobi 

va hisobotining maqsadi, vazifalari, funksiyalari, predmeti, obyekti va usullarini 

mazmun jihatdan uzviy ketma-ketlikda shakllantirilgan holda koʻrsatib oʻtadi. Bunda 

muallif asosan amaldagi normativ-huquqiy hujjatlarga tayangan holda oʻz 

yondashuvlarini amalga oshiradi. 

Sh.V.Gʻaniyev “Byudjet tashkilotlari uchun buxgalteriya hisobini yuritish hamda 

moliyaviy hisobotlarni shakllantirish boʻyicha qator normativ-huquqiy hujjatlar qabul 

qilingan boʻlib, ular asosida tegishli tartibda daromadlar va xarajatlar smetalari ijrosi 

boʻyicha axborotlar shakllantiriladi” [15] deb taʼkidlagan holda byudjet tashkilotlari 

buxgalteriya hisobini tartibga soluvchi normativ-huquqiy hujjatlarni Oʻzbekiston 

Respublikasining Kodekslari», “Qonunlar va qonunosti hujjatlar”, “Oʻzbekiston 

Respublikasi Prezidentining Farmon va Qarorlari”, “Oʻzbekiston Respublikasi 

Vazirlar Mahkamasining Qarorlari”, “Milliy standartlar” va “Buxgalteriya hisobi va 

moliyaviy hisobotga oid nizomlar, uslubiy koʻrsatmalar va boshqa hujjatlar” kabi 

boʻlimlarga ajratgan holda ularni tavsiflab beradi. Yaʼni, muallif byudjet 

tashkilotlarida buxgalteriya hisobini yuritish va moliyaviy hisobotni tuzish boʻyicha 

amaldagi normativ-huquqiy hujjatlarning ayrimlarini qabul qilingan davri, roʻyxatga 

olingan raqami va kuchga kirgan sanalarini keltirgan holda qisqacha tavsiflash bilan 

chegaralanadi. 

X.B.Xusainov byudjet tashkilotlarida moliyaviy hisobotning xalqaro 

standartlariga oʻtishni takomillashtirish masalalarini tadqiq qilib oʻrgangan boʻlib, u 

bugungi kunda mamlakatimiz byudjet tizimida amalga oshirilayotgan islohotlar 

natijasida «Hozirgi kunga qadar, Oʻzbekiston Respublikasining Byudjet kodeksi, 

Oʻzbekiston Respublikasining “Buxgalteriya hisobi toʻgʻrisida”gi Qonuniga muvofiq 

va byudjet hisobini davlat sektorida moliyaviy hisobotlarning xalqaro standartlari bilan 

muvofiqlashtirish maqsadida 14 ta byudjet hisobi standartlari qabul qilindi» [16] deb 

taʼkidlagan holda tasniflaydi hamda ularni amaliyotga joriy qilinishining 

imkoniyatlarini koʻrsatib oʻtadi. Biroq, muallif amaldagi byudjet hisobi standartlarini 

qoʻllash sohasi, hisob obyektlarini tan olish, baholash, buxgalteriya hisobi va 

hisobotida aks ettirish borasida belgilangan minimal talablarni yoritib bermaydi. 

A.Gʻ.Meliboyevning davlat sektorida buxgalteriya hisobining xalqaro 

standartlariga muvofiq daromadlar hisobini tashkil etish borasida olib borgan 

izlanishlarida «Byudjet ijrosi jarayonida aktivlar va majburiyatlarning, shuningdek 

mazkur aktivlar va majburiyatlarni oʻzgartiruvchi muomalalarning holati toʻgʻrisidagi 

axborotni toʻplash, roʻyxatdan oʻtkazish va umumlashtirishning tartibga solingan 

tizimi boʻlgan byudjet hisobini yuritishga qoʻyilgan yagona talabni byudjet hisobi 

standartlari belgilaydi» [12] degan fikrni ilgari suradi. Fikrimizcha, byudjet 

tashkilotlarida byudjet hisobini, xususan daromadlar va xarajatlarni hisobga olish va 

moliyaviy hisobotda aks ettirish boʻyicha yagona talablar faqat byudjet hisobi 

standartlarida belgilangan emas.  

A.A.Ostonokulov byudjet tashkilotlarining byudjetdan tashqari mablagʻlari hisobi 

va hisoboti metodologiyasini takomillashtirish boʻyicha ilmiy izlanishlar olib borgan 

boʻlib, uning yozishicha: “Byudjet tashkilotlari faoliyatini moliyalashtirishda byudjetdan 

tashqari mablagʻlarning ahamiyati va zarurligidan kelib chiqib, ushbu mablagʻlarni 

shakllantirish, tasarruf etish va ularni sarflash bilan bogʻliq munosabatlarni tartibga 

soluvchi qator normativ huquqiy-hujjatlar ishlab chiqilgan” [13]. Uning taʼkidlashicha, 

byudjet tashkilotlari mazkur normativ-huquqiy hujjatlarda belgilangan talablar asosida 

byudjetdan tashqari mablagʻlar boʻyicha daromadlar va xarajatlar smetalari tuziladi va 

ular tasdiqlangan holda vakolatli organlarga taqdim qilinadi. 

Shuni taʼkidlab oʻtish joizki, yuqoridagi iqtisodchi olimlarning davlat byudjeti 

hisobidan moliyalashtiriladigan tibbiyot muassasalarida daromadlar va xarajatlarni 

hisobga olish va moliyaviy hisobotda aks ettirishning meʼyoriy-huquqiy asoslarini 

takomillashtirish borasidagi yondashuvlarini eʼtirof etish lozim. Chunki, ularning 

yondashuvlari byudjet tashkilotlarida daromadlar va xarajatlarni hisobga olishning 

nazariy, meʼyoriy-huquqiy va uslubiy jihatlarini takomillashtirishga xizmat qiladi. 

METODOLOGIYA 

Tibbiyot muassasalarida daromad va xarajatlarni tan olish, hisobga olish va 

moliyaviy hisobotda aks ettirishning normativ-huquqiy asoslarini tadqiq qilib 

oʻrganishda mantiqiy fikrlash, dalillar toʻplash, tasavvur etish, qiyoslash, shakllantirish 

va muammoni qoʻyish kabi nazariy-tadqiqot hamda ilmiy adabiyotlar, kuzatish kabi 

empirik tadqiqot metodlaridan foydalanildi. 

TAHLIL VA NATIJALAR  

Maʼlumki, davlat tibbiyot muassasalarining moliyaviy faoliyatini barqaror va 

samarali tashkil etish, avvalo, ularni zarur moliyaviy resurslar bilan taʼminlash 

mexanizmlarining mukammalligiga bogʻliq hisoblanadi. Shu nuqtai nazardan, 

muassasalarning moliyalashtirish manbalari boʻyicha daromadlarni toʻgʻri 

klassifikatsiya qilish, shakllantirilgan mablagʻlardan foydalanish jarayonida yuzaga 

keladigan xarajatlarni aniq hisobga olish hamda ushbu maʼlumotlarni moliyaviy 

hisobotlarda shaffof va xolis tarzda aks ettirish dolzarb ahamiyatga ega. Ana shu 

ehtiyojlardan kelib chiqib, davlat tibbiyot muassasalarida daromad va xarajatlarni 

hisobga olish hamda hisobot tizimini tartibga soluvchi tegishli meʼyoriy-huquqiy baza 

yaratilgan boʻlib, uni muayyan guruhlarga ajratib tizimlashtirgan holda quyidagicha 

tasniflash mumkin (1-jadval). 

1-jadval 

Davlat tibbiyot muassasalarida daromadlar va xarajatlar hisobining 

meʼyoriy-huquqiy asoslari1 

№ 
Meʼyoriy-huquqiy hujjatlar 

Guruh Tasnifi Tavsifi 

1 
Oʻzbekiston 

Respublikasi Qonunlari 

Oʻzbekiston Respublikasining 

Buxgalteriya hisobi 

toʻgʻrisidagi Qonuni, Byudjet 

kodeksi, Soliq kodeksi 

Ushbu meʼyoriy hujjatlar davlat tibbiyot 

muassasalarida daromadlar va xarajatlarni 

hisobga olish va moliyaviy hisobotda aks 

ettirish hamda ular bilan bogʻliq soliq 

munosabatlarni tartibga soladi. 

2 
Byudjet hisobining 

standartlari 

Byudjet hisobi standartlari, 

Davlat sektorida buxgalteriya 

hisobining xalqaro standartlari 

Mazkur meʼyoriy hujjatlarda tibbiyot 

muassasalarida daromadlar va xarajatlarni 

tan olish, ular bilan bogʻliq 

operatsiyalarni hisobga olish va 

moliyaviy hisobotda aks ettirish tartibi 

belgilangan. 

3 
Buxgalteriya hisobini 

yuritish va moliyaviy 

Buxgalteriya hisobini yuritish 

va moliyaviy hisobotni 

Ushbu qonun osti hujjatlari davlat tibbiyot 

muassasalari daromadlari va 

 
1 Tadqiqot natijalari asosida muallif tomonidan shakllantirilgan. 

№ 
Meʼyoriy-huquqiy hujjatlar 

Guruh Tasnifi Tavsifi 

hisobotni tayyorlash 

tartibini belgilaydigan 

qonun osti hujjatlari 

tayyorlash tartibini 

belgilaydigan nizomlar, 

yoʻriqnomalar, uslubiy 

koʻrsatmalar va boshqalar. 

xarajatlarining buxgalteriya hisobini 

yuritish tartibini belgilaydi. 

4 

Buxgalteriya hisobini 

yuritish va moliyaviy 

hisobotni tayyorlash 

tartibini belgilaydigan 

ichki meʼyoriy hujjatlar 

Hisob siyosati 

Hisob siyosati ichki meʼyoriy hujjat 

boʻlib, u davlat tibbiyot muassasasida 

daromadlar va xarajatlarni tan olish, 

buxgalteriya hisobi va hisobotida aks 

ettirish uchun foydalaniladigan maxsus 

prinsiplar, usullar, tartib va amaliy 

yondashuvlarni ifodalaydi. 

 

1-jadvalda davlat tibbiyot muassasalarida daromadlar va xarajatlar hisobining 

meʼyoriy-huquqiy asoslari toʻrt guruhga tasniflangan boʻlib, uning birinchi guruhi 

“Oʻzbekiston Respublikasi qonunlari”ga quyidagilar kiradi: 

Oʻzbekiston Respublikasining Byudjet kodeksi. Mazkur hujjat Oʻzbekiston 

Respublikasining byudjet tizimi byudjetlarini shakllantirish, tuzish, koʻrib chiqish, 

qabul qilish, tasdiqlash, ijro etish, davlat tomonidan mablagʻ jalb qilish va byudjet 

toʻgʻrisidagi qonunchilik ijrosini nazorat qilish sohasidagi munosabatlarni tartibga 

soladi [1]. 

Oʻzbekiston Respublikasining Buxgalteriya hisobi toʻgʻrisidagi Qonuni [2]. 

Ushbu qonun nafaqat tibbiyot muassasalarida daromadlar va xarajatlarni hisobga olish 

tartibini, balki tibbiyot muassasalarida buxgalteriya hisobini tashkil etish, yuritish va 

hisobotni tuzish tartibi belgilangan. 

Oʻzbekiston Respublikasining Soliq kodeksi. Bu esa, soliqlar va yigʻimlarni 

belgilash, joriy etish va bekor qilishga, hisoblab chiqarish hamda toʻlashga doir 

munosabatlarni, shuningdek soliq majburiyatlarini bajarish bilan bogʻliq 

munosabatlarni tartibga soladi [3]. Tibbiyot muassasalari daromadlari va xarajatlari 

bevosita soliq oqibatlarini keltirib chiqaradi. Shu sababli, tibbiyot muassasalari 

tomonidan soliq toʻlovchi va soliq agenti sifatida toʻlanadigan soliqlar va yigʻimlarni 

hisoblab chiqarish, hisobga olish, soliq summasini toʻlash va soliq hisobotini taqdim 

etish tartibi ushbu kodeksda belgilangan tartiblarga asoslanadi. 

Ikkinchi guruhga, davlat tibbiyot muassasalarida daromad va xarajatlarni tan 

olish, buxgalteriya hisobida toʻgʻri va bir xil yondashuv asosida aks ettirish, 

shuningdek moliyaviy hisobotlarda toʻlaqonli yoritish tartibini belgilaydigan byudjet 

hisobining standartlari (BHS) kiradi. Xususan, bugungi kunda Oʻzbekiston 

Respublikasining Byudjet kodeksi va “Buxgalteriya hisobi toʻgʻrisida”gi Qonuni 

talablariga muvofiq, byudjet hisobini davlat sektoridagi moliyaviy hisobotning xalqaro 

standartlari (IPSAS) bilan uygʻunlashtirish maqsadida qator institutsional va meʼyoriy 

islohotlar amalga oshirildi. Ushbu islohotlar natijasida byudjet hisobiga oid bir qator 

standartlar tasdiqlanib, amaliyotga joriy etildi (2-jadval). 

Mazkur standartlar davlat tibbiyot muassasalarida daromad va xarajatlarni tan 

olish, baholash, hisobga olish va moliyaviy hisobotlarda aks ettirish bilan bogʻliq 

munosabatlarni tizimli ravishda tartibga soladi. Jumladan, 1-son BHSda tibbiyot 

muassasasining hisob siyosatida daromad va xarajatlar hisobiga doir axborotlarni 

shakllantirish va yoritishga qoʻyiladigan talablar aniq belgilangan. 2-son BHSda esa, 

daromad va xarajatlar tan olingandan soʻng, ular toʻgʻrisidagi axborotlarni hisobda 

umumlashtirish uchun maxsus schyotlar tizimi belgilab berilgan boʻlib, bu hisob 

yuritishda yagona metodologik yondashuvni taʼminlaydi. 3-son BHS davlat tibbiyot 

muassasalarida daromad va xarajatlarning byudjet hisobotida aks ettirilishi tartibini 

belgilaydi hamda hisobot maʼlumotlarining shaffofligi, solishtirish mumkinligi va 

xalqaro standartlarga muvofiqligini taʼminlashga xizmat qiladi. 

Uchinchi guruhga, buxgalteriya hisobini yuritish va moliyaviy hisobotni 

tayyorlash tartibini belgilaydigan qonun osti hujjatlari kiritiladi. Ushbu hujjatlar davlat 

tibbiyot muassasalarida daromad va xarajatlarni hisobga olish va moliyaviy hisobotda 

aks ettirishda bir xil metodologik yondashuvni taʼminlaydi, hisobdorlik va shaffoflikni 

oshiradi hamda byudjet mablagʻlaridan samarali foydalanishga xizmat qiladi (2-

jadval). 

2-jadval 

Oʻzbekiston Respublikasi byudjet hisobining standartlari1 

№ Standart raqami va nomi 
Tasdiqlangan 

sanasi 

Adliya vazirligidan 

roʻyxatga olinganligi 

Kuchga 

kirgan 

sanasi 

1 1-son BHS. Hisob siyosati 
2016-yil 12-dekabr 

№91 

2016-yil 27-dekabr 

№2853 

2016-yil  

31-dekabr 

2 
2-son BHS. Yagona schyotlar 

rejasi 

2018-yil 10-sentyabr 

№125 

2018-yil 20-oktyabr  

№3078 

2019-yil  

1-yanvar 

3 3-son BHS. Byudjet hisoboti 
2018-yil 18-dekabr  

№157 

2019-yil 18-yanvar 

№3124 

2020-yil 

1-yanvar 

4 
4-son BHS. Valyuta kursi 

oʻzgarishining taʼsiri 

2018-yil 13-noyabr 

№142 

2018-yil 14-dekabr  

№3100 

2019-yil  

1-yanvar  

5 5-son BHS. Qishloq xoʻjaligi 
2018-yil 13-noyabr 

№143 

2018-yil 25-dekabr  

№3106 

2019-yil  

1-yanvar 

6 6-son BHS. Ijara 
2018-yil 12-dekabr 

№150 

2019-yil 4-mart 

№3142 

2020-yil 

1-yanvar 

7 
7-son BHS. Tovar-moddiy 

zaxiralar 

2018-yil 12-dekabr 

№151 

2019-yil 14-yanvar 

№3120 

2020-yil 

1-yanvar 

8 
8-son BHS. Koʻchmas mulk, 

bino va jihozlar 

2019-yil 30-yanvar 

№11 

2019-yil 20-mart 

№3144 

2020-yil 

1-yanvar 

9 9-son BHS. Nomoddiy aktivlar 
2019-yil 20-may 

№59 

2019-yil 24-iyun 

№3144 

2020-yil 

1-yanvar 

10 

10-son BHS. Almashuv 

operatsiyalaridan olinadigan 

daromadlar 

2019-yil 5-fevral 

№12 

2019-yil 25-mart 

№3145 

2020-yil 

1-yanvar 

11 

11-son BHS. Qarz 

majburiyatlari boʻyicha 

xarajatlar 

2019-yil 25-fevral 

№18 

2019-yil 9-aprel 

№3149 

2020-yil 

1-yanvar 

12 
12-son BHS. Qurilishga oid 

shartnomalar 

2019-yil 27-may 

№62 

2019-yil 1-iyul 

№3170 

2020-yil 

1-yanvar 

 
1 Tadqiqot natijalari asosida muallif tomonidan shakllantirilgan. 

№ Standart raqami va nomi 
Tasdiqlangan 

sanasi 

Adliya vazirligidan 

roʻyxatga olinganligi 

Kuchga 

kirgan 

sanasi 

13 
13-son BHS. Konsolidatsiya-

lashgan moliyaviy hisobotlar 

2022-yil 29-mart 

№9 

2022-yil 1-aprel 

№3361 

2023-yil 

1-yanvar 

14 
14-son BHS. Pul oqimlari 

toʻgʻrisidagi hisobot 

2022-yil 3-oktyabr 

№53 

2022-yil 2-noyabr 

№3396 

2023-yil 

1-yanvar 

15 

15-son BHS. Xizmat koʻrsatish 

boʻyicha konsessiya 

kelishuvlari 

2024-yil 4-iyun 

№129 

2024-yil 22-iyul 

№3532 

2025-yil 

1-yanvar 

16 

16-son BHS. Baholangan 

majburiyatlar va shartli 

majburiyatlar va shartli aktivlar 

2024-yil 9-sentyabr 

№175 

2024-yil 22-oktyabr 

№3562 

2025-yil 

1-yanvar 

17 
17-son BHS. Xodimlarning 

daromadlari 

2024-yil 9-sentyabr 

№175 

2024-yil 21-noyabr 

№3578  

2025-yil 

1-yanvar 

 

Masalan, “Byudjet tashkilotlarida buxgalteriya hisobi toʻgʻrisida”gi Yoʻriqnoma 

buxgalteriya hisobini yuritishning yagona qoidalarini belgilaydi [4]. Mazkur 

Yoʻriqnoma “Buxgalteriya hisobi toʻgʻrisida”gi Qonun normalariga asoslangan boʻlib, 

davlat byudjetidan moliyalashtiriladigan tibbiyot muassasalarida byudjet va 

byudjetdan tashqari mablagʻlar boʻyicha buxgalteriya hisobini tashkil etish 

mexanizmlarini aniq belgilab beradi. Shuningdek, “Byudjet tashkilotlari va byudjet 

mablagʻlari oluvchilarning xarajatlar smetasi va shtat jadvallarini tuzish, tasdiqlash va 

roʻyxatdan oʻtkazish tartibi toʻgʻrisida”gi Nizom [5]. muhim meʼyoriy-huquqiy 

hujjatlardan biri boʻlib, unda davlat tibbiyot muassasalarining xarajatlar smetasi, shtat 

jadvali, daromadlar va xarajatlar smetalari, shuningdek vaqtinchalik xarajatlar 

smetalarini tayyorlash, tasdiqlash va roʻyxatdan oʻtkazish tartibi belgilab qoʻyilgan. 

Mazkur Nizom tibbiyot muassasalari xarajatlarining maqsadli va oqilona 

rejalashtirilishiga xizmat qiladi.  

“Tibbiyot muassasalarini moddiy ragʻbatlantirish va rivojlantirish jamgʻarmasi 

toʻgʻrisida”gi Nizom esa, ushbu jamgʻarma mablagʻlarini shakllantirish va ulardan 

foydalanishning aniq qoidalarini belgilaydi [7]. Unga koʻra, jamgʻarma mablagʻlari 

tibbiyot muassasalari xodimlarini moddiy ragʻbatlantirish, muassasalarning moddiy-

texnika bazasini yangilash va mustahkamlash kabi yoʻnalishlarga yoʻnaltiriladi. Bu 

esa, davlat tibbiyot muassasalari moliyaviy barqarorligini taʼminlashda muhim omil 

hisoblanadi. Shu bilan birga, “Byudjet tashkilotlarining xarajatlarini moliyalashtirish 

tartibi toʻgʻrisida”gi Nizom byudjet mablagʻlaridan “tejamkorlik va barqarorlikni 

taʼminlash” tamoyili asosida maqsadli, samarali va shaffof foydalanish mexanizmlarini 

belgilaydi [6]. Mazkur hujjat byudjet intizomini mustahkamlash, xarajatlar ustidan 

nazoratni kuchaytirish, shuningdek xodimlarni moddiy ragʻbatlantirish jarayonlarini 

tizimlashtirishda muhim oʻrin tutadi. 

Toʻrtinchi guruh buxgalteriya hisobini yuritish va moliyaviy hisobotni tayyorlash 

tartibini belgilaydigan ichki meʼyoriy hujjatlarni oʻz ichiga oladi. Ularning eng muhim 

turi – davlat tibbiyot muassasasining hisob siyosati boʻlib, unda daromad va 

xarajatlarni tan olish, baholash, buxgalteriya hisobida aks ettirish hamda byudjet 

hisobotida toʻgʻri yoritish tartibi atroflicha belgilanadi. Chunki, hisob siyosati tibbiyot 

muassasalarida mablagʻlar harakatini hisobga olishning maxsus prinsiplari, metodlari, 

amaliy mexanizmlari va tashkiliy-metodologik yondashuvlarini belgilab beradi. Shu 

boisdan, ushbu hujjat moliyaviy maʼlumotlarning aniqligi, toʻgʻriligi va shaffofligini 

taʼminlash, ichki moliyaviy nazoratni kuchaytirish, hisob-kitob jarayonlarining 

amaldagi meʼyoriy-huquqiy talablarga muvofiqligini taʼminlashda muhim ahamiyat 

kasb etadi. 

XULOSA VA TAKLIFLAR 

Xulosa qilib aytganda, tibbiyot muassasalarida xarajatlar va daromadlar 

hisobining meʼyoriy-huquqiy asoslari tadqiq qilib oʻrganish natijasida quyidagi 

xulosalar shakllantirildi: 

• davlat tibbiyot muassasalarida daromadlar va xarajatlar hisobining meʼyoriy-

huquqiy bazasi barqaror tizim sifatida shakllangan boʻlib, uning huquqiy poydevori 

Byudjet kodeksi, “Buxgalteriya hisobi toʻgʻrisida”gi Qonun va Soliq kodeksi orqali 

mustahkamlangan. Chunki, mazkur qonunlar daromad va xarajatlarni tan olish, 

hisobga olish, baholash, moliyaviy hisobotda aks ettirish, soliq munosabatlarini 

yuritish kabi muhim jarayonlar uchun huquqiy va institutsional asos vazifasini 

bajaradi; 

• byudjet hisobining standartlarida (BHS) aktivlar, majburiyatlar, daromadlar, 

xarajatlar, moliyaviy hisobot turlari, xoʻjalik operatsiyalarini baholash va yoritishga 

oid yagona talablar belgilangan boʻlib, ular davlat tibbiyot muassasalarida buxgalteriya 

hisobining metodologik asosini belgilaydi. 

• qonun osti hujjatlari sifatida yoʻriqnoma va nizomlarda tibbiyot muassasalarida 

hisob yuritishning amaliy, texnologik va tashkiliy tartib-qoidalari belgilab berilgan. 

Ushbu hujjatlar smeta tuzish, xarajatlarni moliyalashtirish, jamgʻarmalar mablagʻlarini 

shakllantirish va sarflash, byudjetdan tashqari mablagʻlar hisobini yuritish, moddiy 

ragʻbatlantirish kabi masalalarda yagona amaliy mexanizmlarni taʼminlaydi; 

• shuningdek, tadqiqot natijalari asosida monografik tadqiqot obyekti boʻlgan 

“Respublika qon quyish markazi” davlat byudjetidan moliyalashtiriladigan davlat 

tibbiyot muassasasi boʻlganligi bois, uning moliyaviy faoliyatini moliyalashtirish 

manbalari boʻyicha daromadlarni hamda shakllantirilgan mablagʻlar sarfi bilan bogʻliq 

xarajatlarni hisobga olish va ular toʻgʻrisidagi maʼlumotlarni moliyaviy hisobotda 

taqdim etishni tartibga solishning meʼyoriy-huquqiy asoslari “Oʻzbekiston 

Respublikasi Qonunlari”, “Byudjet hisobining standartlari”, “Buxgalteriya hisobini 

yuritish va moliyaviy hisobotni tayyorlash tartibini belgilaydigan qonun osti hujjatlari” 

va “Buxgalteriya hisobini yuritish va moliyaviy hisobotni tayyorlash tartibini 

belgilaydigan ichki meʼyoriy hujjatlar” guruhlariga ajratilib, tasniflangan holda 

tavsiflab berildi. 

“Marketing” ilmiy, amaliy va ommabop jurnali 2024-yil 15-martdan 

Oʻzbekiston Respublikasi Prezidenti Administratsiyasi huzuridagi Axborot va 

ommaviy kommunikatsiyalar agentligi tomonidan C-5669517 reyestr raqami 

tartibi boʻyicha roʻyxatdan oʻtkazilgan. Litsenziya raqami: №240874 

“Marketing” ilmiy, amaliy va ommabop jurnalining xalqaro darajasi: 9710. ГОСТ 

